RIWAYAT HIDUP ULAMA ISLAM YANG KEBILANGAN

Al-Imam Fakhr al-Din al-Razi

Al-Imam Fakhr al-Din al-Razi seorang pentafsir Quran yang terkenal, nama
penuhnya ialah: Abu ‘Abdullah Muhammad Bin ‘Umar bin al-Hasan bin ‘Ali, al-Taymi
al-BakiT al-Tabrastani al-Razi. Bergelar Fakhr al-Din, dan terkenal dengan

nama Ibnu al-Khatib. Al-Razi seorang ulama ahli feqah mazhab Shafi‘1 yang

kebilangan. Demikian keterangan “Ibnu Khalikan” di dalam kitab tarikhnya.

Tersebut di dalam kitab “Akhbar Ulama’ bi’akhbar
al-Hukama’”: Imam al-Razi telah diperanakkan di bandar
“al-R1” (Parsi) dalam tahun 544 H dan
terdidik di dalam rumah ilmu dan adab. Ayahnya al-Imam

Diya’ al-Din ‘Umar, seorang ulama besar, yang banyak murid-muridnya

dan menjadi khatib bandar itu.

Al-Razi telah mempelajari segala jenis ilmu pengetahuan
dan kepandaian yang terkenal pada zamannya. Pada mulanya ia telah
mengambil bahagian meluaskan pengetahuannya dalam ilmu feqah,

usul dan tafsir daripada ayahnya sendiri, yang menjadi

Makam Jahanagir di Lahore Pakistan, berhias dengan 99 nama Allah- al-Asma’ al-Husna

sahabat kepada AbT Muhammad al-Baghwt ahli hadis yang terkenal.
Setelah itu al-Razi telah belajar kepada al-Sam‘ani dan

sesudah itu ia memplajari ilmu perubatan (‘ilm al-Tib).

Ia juga terkenal dalam persuratan dan telah mengarang

syair-syair yang indah dalam bahasa Arab dan Parsi.

Al-Razi sangat cenderung kepada ilmu tasawwuf dan telah
tertarik kepada menuntut ilmu al-Kalam dan falsafah, lalu
berguru kepada Majid al-Din al-‘Ibfil1.

Ia telah mempelajari dan mendapat ilmu yang banyak daripada
kitab-kitab karangan Ibnu Stna dan al-Farabi sehingga mengatasi
ahli zamannya dalam ilmu al-Kalam dan falsafah.

Menurut ahli tarikh, al-Razi tampan orangnya, hebat
dan berkesabaran, badannya besar dan janggutnya panjang lebat.

Ia membesarkan diri kepada raja-raja, walaupun zaman itu
raja-raja terkenal mempunyai kekuasan yang bermaharajalela.
Tatkala berjalan ia diiringi oleh murid-muridnya yang banyak,
ada kalanya sampai tiga ratus orang. Dalam majlis

ilmu, ia dikelilingi oleh ketua-ketua murid-muridnya, seperti
Zm al-Din al-Kashi, al-Qatab al-Musri, dan Shahab al-Din
al-Nisabiiri, selepas itu baharu murid-murid yang lain.

Ia telah meninggalkan tempat tumpah darahnya lalu pergi
ke negeri Khuarzam, di sana ia telah berbahas dan berjaya
mengalahkan puak Mu‘tazilah sehingga banyak di antara mereka
berbalik kepada mazhab Ahl al-Sunnah wa al-Jama“‘ah.

Dalam masa itulah al-Imam al-Razi telah menyusun kitab-kitab
berkenaan ulama al-Kalam dan ulama al-‘Aqa’id (ulama al-Tawhid)
membahas iktikad orang-orang yang terpesong dengan cara yang sangat menarik
dan hujah yang tepat. Bahkan al-Razi telah membahas imam-imam yang
terdahulu, seperti: al-‘Asha‘ari, Ibnu Furk, al-Qadi
Ab1 Bakr dan Imam al-Haramin dalam setengah-setengah masalah yang
mengharungi majlis-majlis bahas maka banyaklah pula pihak lawannya
yang telah mengambil peluang menghebahkan fitnah terhadapnya, sehingga

ia terpaksa meninggalkan negeri itu lalu pergi ke negeri

“Mawara’a al-Nahr” (di sebelah utara Parsi) tetapi di sana ia
telah menerima pertentangan yang tidak kurang daripada yang telah
didapatinya di Khuwarzam dahulu, lalu ia balik ke tempat
tumpah darahnya- bandar al-R1 di negeri Parsi.

Di dalam kitab “Shadhra ta al-Dhahab” ada tersebut: bahawa
Imam al-Razi pernah berdamping dengan sultan Shahab al-Din
al-GhirT raja “Ghaznah” kemudian berdamping pula dnegan
Shah Mahmtid Ibnu Takash raja Khurasan dan mendapat
kedudukan yang tinggi di sisinya. Dalam masa itu anak
perempuannya telah diperisterikan oleh “‘Ala’ al-Malik”
Perdana Menteri Khurasan. Mintaflah al-Razi di Khurasan
kemudian berpindah ke bandar “Herat” dan di sana ia mendapat
jawatan Shaykh al-Islam.

-bersambung

Pintu gerbang Masjid Wazir Khan di Lahore, bertanah dengan

kalimah-kalimah al-Quran yang tertulis dengan huruf-huruf yang indah.

